
దానంబు వశ్యవిధాయక మంటిమా మెల్లమెల్లను వాఁడు కొల్లగొనియె

దండితనంబున దండింత మంటిమా చెనసి యజేయు నిర్జింపరాదు



	 







	గీ.	
కానఁ జతురుపాంబులు కార్యసిద్ధి, జనకములు గావు మఱి చూడ సంధివిగ్ర

హాదు లైనషడ్గుణములు నప్రయోజ, నములు పగతుఁడు ఘనుఁడు దుర్దముడుఁగాన.

	క.	
స్థానంబును వృద్ధియు న, ద్దానవపతియందు నంచితములైనవి దే

వానీకము సంక్షయగత, మైన యది త్రివర్గతత్వ మారసిచూడన్.

	వ.	
స్వామ్యమాత్యసుహృత్కోశరాష్ట్రదుర్గబలంబు లనుసప్తాంగంబులు సుసంపన్నంబులై

తదీయసామ్రాజ్యంబు రిపులకు నభియోగ్యంబు గాకుండుటయు నాకౌకసులకు

నమ్మహిమ విగతం బగుటయుఁ బరమేష్ఠిదత్తవరలాభంబున నుదయోన్ముఖుం డైనవాఁ

డునుం గావున నసురకుం గాలబలంబు సమధికం బగుటయుఁ ద్రిలోకంబులును

దనయధీనంబులుగాఁ గైకొని యున్నవాఁ డగుటంజేసి దేవబలంబు సిద్ధం బగుట

యవలంబింపవలయుట నాకుం దోఁచినకర్జం బది యట్లుండె వెండియు నొక్కతె

ఱంగు చెప్పెద.

	శా.	
కామక్రోధమదాద్యమై నయసుహృద్గర్వంబులన్ గెల్వ నే

ధీమంతుండు సమర్థుఁ డాతఁడు విరోధివ్రాతముం గెల్చు నీ

కామక్రోధమదాదినిర్జితుఁడు దుష్కర్ముండు నై యుండువాఁ

డీమై నెవ్వరిచేత నేనియు రమాహీనుం డగున్ వ్రేల్మిడిన్.

	క.	
అజితాత్ము డైనయాతని, విజయంబును సిరియు విరియు వేగంబ శర

త్ప్రజనితజలధరములు గడు, నిజము లగునె నంబరముగ నిముసం బైనన్.

	మ.	
దితిజుం డిప్పుడు కామరోషముల నుద్రేకించి లోకంబు దు

స్థితి నొందించుచు నున్నవాఁడు విభవాంధీభూతచేతస్కుఁడై

మతిహీనుండునుబోలె సౌఖ్యనిరతిన్ మత్తిల్లి యున్నాఁడు ని

ర్జితుఁ గావింపఁగ వచ్చు దైవపరతన్ జేపట్టి యీపాతకున్.

	క.	
విజయాభిమానతృప్తు బ, హుజనద్విషుఁ గామసంవృతోన్మాదు వినో

దజితుని వెసఁ దొడరంగా, విజయం బగు ననిరి నీతివిస్తరవేదుల్.

	క.	
తనుఁ దా నెఱుఁగనివానికిఁ, దనుఁ దా దండించుకొనిన తామసునకు నెం

దును దైవబలము లే దిం, త నిరూఢతఁ గనిన సిరియుఁ దవ్వుగ దోఁచున్.

	వ.	
మనకు దైవంబు దాతయు వాసుదేవుండ మనకె యననేల యనేకబ్రహ్మాండకోటిజా

తంబు లైనచరాచరభూతంబులకుఁ బరాయణంబు నారాయణాభిధానం బగుతే

జంబ. ఈ జగంబుల సంకటం బుడుప నాదేవునకు నపహార్యంబు. మన మిమ్మహాత్ముశ్రీ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 13 మే 2021న 21:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

